
Gedurende 1994 is In nuwe beleid vir die museum daargestel en die peri ode is na 1900 toe 

uitgebrei (Nasionale Kultuurhistoriese Museum 1994:2). In 1996 is nuwe opvoedkundige 

programme daargestel, met die oog op implementering in 1997. Die inhoud van die 

opvoedkundige programme is aangepas om die nuwe skoolsillabusse in te sluit. Een van die 

belangrike onderdele van die nuwe geskiedenissillabus is die vakwetenskap argeologie. Om 

hierdie rede is daar besluit om die 1919-huis argeologies te ondersoek. Daar is besluit dat die 

verskynsels wat gevind word, bepalend sou wees om finaal vas te stel hoe die onderwerp 

argeologie, opvoedkundig aangewend sal kan word. Hoewel die huis uit die tydperk na 1900 

dateer, is die bedoeling dat dit In uitbreiding op die potensiaal en uitbeelding van die taak van 

museums in die algemeen sal wees. Sodoende sal In wyer boodskap van bewaring aan die publiek 

en spesifiek laerskoolleerlinge oorgedra word. Dit is veral met die klem hierop dat die 

erfenishulpbronbestuursbehoeftes aangespreek word. Gevolglik is die projek 'n uitstekende 

voorbeeld van navorsing wat met die oog op erfenisbestuur gedoen is en was dit 'n logiese keuse 

om in hierdie studie in te sluit. Die belang van die terrein binne die konteks van 'n spesifieke 

gemeenskap sluit dan ook aan by die gedagte van die inheemse erfenis wat in hoofstuk 3 

bespreek word. Die voorvereiste hiervoor was deeglike historiese en argeologiese navorsing 

binne die Kontekstuele paradigma, waardeur aan die navorsingsbehoeftes voldoen is. 

Die tweede aspek wat argeologies ondersoek is, is die eendedam wat noordoos van die 

pionierswoning gelee was. Gedurende die Anglo-Boereoorlog (1899-1902) het die inwoners van 

die pionierswoning na bewering van hulle porselein en ander huisware in die dam versteek 

(persoonlike mededeling: A Carelsen). Met die honderdjarige herdenking van die oorlog, is 

hierdie gebeure as In moontlikheid gesien om aansluiting daarby te vind. Die vind van artefakte 

sou nie net kon bydrae om In beter idee van gebruiksvoorwerpe van die plaas se bewoners te lay 

nie, maar die dam sal ook later gerekonstrueer kan word, omdat dit uit die tydperk dateer wat 

deur die museum uitgebeeld word. 

2. LIGGING 

Die Pionier Museum is die kemgedeelte van die plaas Hartebeestpoort 328 JR. Die gedeelte wat 

vir die museum behoue gebly het en nie deur modeme residensiele- en sake-uitbreidings 

geaffekteer is nie, is gedeelte 197 van gedeelte 23 van die plaas. Dit sluit ook erwe 254 en 255 

van Silverton in. 

Die museum is in 'n voorstad van Pretoria, Silverton, gelee. Dit kom op kaart 2528 CB, Silverton, 

van die Suid-Afrikaanse 1 :50 000 topografiese reeks voor. Die koordinate daarvan is tussen 25° 

45' en 25 46' SBr en 28 18' en 28° 19' OL (figuur 9.1). 

3. 

Die terrein kan as 'n groen sone in die oostelike gedeelte van Pretoria beskou word. Aan die 

noordekant word dit deur Pretoriastraat begrens. Fred Daveystraat vorm die noordoostelike grens 

daarvan, terwyl die ooste-, suidooste- en suidekant daarvan deur residensiele areas begrens word. 

Die westekant word deur die Moreletaspruit begrens, terwyl die verlenging van Keuningstraat die 

terrein in 'n noordelike en suidelike gedeelte verdeel. Dit is duidelik dat die museum hom 

binne-in 'n stadsomgewing bevind. 

Die terre in is grootliks versteur. Die suidelike gedeelte is onder andere vroeer jare as 'n trimpark 

benut. Die noordelike gedeelte word deur 'n geplaveide watersisteem in twee verdeel. Die 

westelike gedeelte word as ontspanningsarea gebruik. 'n Saal, toiletgeriewe, twee afdaklapas, los 

braaigeriewe, 'n toegangsgebou en geplaveide areas is hier uitgele. 

Die oostelike gedeelte kan as die werklike historiese museumterrein beskou word. Die 

pionierswoning, waenhuis, kraalkompleks en ander verwante strukture en verskynsels kom hier 

voor. Hierdie terrein was aan verskeie veranderinge onderhewig, byvoorbeeld die oprig van In 

Noormansmeule en dorsvloer en die uitle van In vrugteboord en kruietuin deur die Nasionale 

Kultuurhistoriese Museum. 

Die Edwardiaanse huis was direk oos van die pionierswoning gelee. In Grasperk vul tans hierdie 

area. Geringe aanduidings van moontlike strukture is hier gevind, naamlik glas- en 

porseleinskerwe en stukke baksteen en beton. Die eendedam is noordoos hiervan, direk oos van 

die watervoor gelee. Tans is dit In sanderige kol, langs In groot grasperk. Behalwe vir die 

watervoor, wat moontlik in die eendedam uitgemond het, is geen ander aanduiding van die dam 

sigbaar nie. 

Die area het In gelyke helling, sodat verspoeling van die grond nie werklik In probleem bied nie. 

Vanwee die gebrek aan argeologiese aanduidings is daar hoofsaaklik op historiese bronne 

gesteun om die moontlike ligging van die twee strukture en gevolglike opgrawings, te bepaal. 

4. mSTORIESE AGTERGROND 

Sommige bronne stel dit dat die eerste eienaar van die plaas Hartebeestpoort 308, David Adolph 

Michael Botha was (Pretorius g.d.:8; Reitz 1982:25). Hy en sy gesin het hulle klaarblyklik reeds 

in 1848 hier gevestig (Reitz 1982:25). Argivale dokumente dui egter daarop dat David Alwyn 

(Alwijn) Botha die eerste eienaar van die plaas was. Die plaas is op 1 Maart 1853 vir Botha deur 

AP van der Walt geinspekteer en dit is op 23 Junie 1858 aan hom oorgedra (NAB, RAK 2711; 

NAB, RAK 2989:308; NAB, RAK 2990:441; NAB, RAK 3003:491). 

Vol gens Pretorius is Botha se voomame so onduidelik in die Argief van die Registrateur van 

Aktes opgeneem, dat die naam Adolph foutiewelik as Alwyn oorgeskryf is. Die bron wat deur 

haar benut word, is egter 'njonger bron as bogenoemde argivale bronne, waaruit die name David 

Alwyn duidelik blyk. Sy baseer voorts haar bevindinge op die oorlewering van 'n afstammeling 

van die oorspronklike eienaar van Hartebeestpoort, mnr DAM Botha. Dit wil voorkom asof die 

persoon sy eie voorletters (en waarskynlik voomame) verkeerdelik op sy voorvader oorgedra het, 

moontlik omdat hy wou bewys dat hy die familiename dra. Die feit dat die voorletter M 

(Michael) nie in enige van die argivale dokumente voorkom nie, versterk die afleiding dat die 

name David Alwyn weI korrek is. Reitz gee nie 'n aanduiding waar sy inligting vandaan kom 

nie. Die oorwig van getuienis uit argivale dokumente blyk geloofwaardig te wees. Gevolglik 

word daar aanvaar dat die korrekte benaming David Alwyn Botha is. 

In 1853 verkoop hy die plaas aan Guillaume Christoffel Vermeulen (NAB, RAK 2990:441; 

NAB, RAK 3003:491). In hierdie geval het AP van die Walt die plaas saam met verskeie ander 

plase gei'nspekteer. 

Daar word aanvaar dat die bekende pionierswoning deur Botha gebou is (Pretorius g.d.:l0; Reitz 

1982:25), wat beteken dat dit tussen 1848 en 1853 opgerig is (figuur 9.2). Nie een van die twee 

bronne gee egter 'n bronverwysing nie. 

Die plaas Hartebeestpoort moet nie met ander plase met dieselfde naam verwar word nie. 'n 

Sekere MA de Beer het op 17 Julie 1848 om 'n plaas met die naam Hartebeestpoortje aansoek 

gedoen (NAB, RAK 2433:20 - inskrywing no 149). Hierdie plaas is egter in die 

Potchefstroomdistrik (Landmeter-generaal 1960). J Klopper het reeds op 9 November 1840 

aansoek gedoen vir 'n plaas met die naam Derdepoort, maar dit word as Hartbeestpoort omskryf 

(NAB, RAK 2433: 146 - inskrywing no 594). Hierdie plaas grens aan Hartebeestpoort 308, maar 

is nie dieselfde plaas nie. Ook Jan Prengel het op 30 Oktober 1840 'n plaas met die naam 

Hartbeestpoort aangevra (NAB, RAK 2433:142 - inskrywing no 480). Geen verdere inligting is 

hieroor bekend nie. 

Daar bestaan weliswaar 'n tweede plaas met die naam Hart( e )beestpoort (no 304) in die Pretoria

omgewing (Landmeter-generaal 1960). Hierdie plaas word in argivale dokumente sonder die 

eerste "e" gespel, terwyl eersgenoemde plaas daarmee gespel word. In die alfabetiese lys van 

plase in Transvaal word beide egter met die "e" gespel. Die plaas Hartbeestpoort 304 is op 7 

Desember 1859 deur AP van der Walt gelnspekteer en op 13 Februarie 1860 aan JP Badenhorst 

oorgedra (NAB, RAK 2989:304; NAB, RAK 2990:437; NAB, RAK 3003:478). Dit is duidelik 

dat hierdie inligting na 'n ander plaas as die van Botha verwys. 

Slegs een dokument (NAB, RAK 2711) spel die naam van DA Botha se plaas sonder die "e", dit 

wil se Hartbeestpoort. Geen nommer word in die dokument aangedui nie. Hoewel die "e" soms 

doodgetrek is in sommige ander dokumente wat na Hartebeestpoort 308 verwys, blyk dit foutief 

te wees en is die moontlikheid groot dat die plaas wat deur Jan Prengel aangevra is, eerder na die 

plaas met die nommer 304 as 308 verwys. Gevolglik kan daar aanvaar word dat DA Botha hoogs 

waarskynlik weI die eerste eienaar van Hartebeestpoort 308 was. 

Op 22 Maart 1875 word die plaas aan 'n Duitser, Hans Heinrich Mundt, oorgedra omdat hy dit 

van die Vermeulens en ander eienaars gekoop het (NAB, RAK 2990:441; NAB, RAK 3003 :491). 

Mundt het groot veranderinge op die plaas aangebring. Hokke, staIle, buitegeboue, vrugteboorde, 

landerye en so meer is deur hom opgerig en aangele (Pretorius g.d.:36-39). 

In 1890 is In gedeelte van die plaas aan die Silverton Estate Company verkoop en die dorp 

Silverton het hier ontwikkel (Pretorius g.d.:39). Hierdie inligting stem ooreen met argivale 

inligting. In 1922 sterf Hans Mundt en sy plaas word onder sy vier kinders verdeel. Die 

suidoostelike gedeelte, waarop die pioniershuis staan, is deur sy seun Ernst Wilhelm geeerf. Hy 

rig in 1919 die Edwardiaanse woning, oos van die pionierswoning op (figuur 9.3). Laasgenoemde 

is nou as pakplek gebruik. Met sy dood in 1939 het sy vrou (Johanna Louisa) die huisie in stand 

gehou. Mundt se nasate het die Edwardiaanse huis tot in 1959 bewoon waama huurders dit 

bewoon het (persoonlike mededeling: B Smith). In 1953 is daar aan die huis aangebou toe daar 

onder andere In badkamer en In stoep aan die oostekant toegevoeg is. In 1961 skenk mev Mundt 

die terrein aan die Stadsraad van Silverton (Pretorius g.d.:39-42; Reitz 1982:29-30). 

Tydens die eerste restourasie van die pioniershuis (1961-1962) is die woning wat deur Ernst 

Mundt gebou is, gesloop (Pretorius g.d.:39). In 1964 word Silverton deel van die Stadsraad van 

Pretoria. Die pionierswoning het intussen weer eens agteruit gegaan en is in 1973 aan die 

Nasionale Kultuurhistoriese Museum oorgedra. Die huisie is opnuut gerestoureer en die museum 

het in 1975 sy deure geopen (Reitz 1982:33). Hierdie inligting stem ooreen met die op 'n 

gedenkplaat, wat op die terrein opgerig is. 

Gedurende 1987 is opgrawings in die noordoostelike hoek van die terrein gedoen, ten einde die 

oorspronklike buitegeboue-kompleks te ondersoek (Kusel 1988). Op grond hiervan is die 

waenhuis, wat tans oos van die pioniershuis gelee is, gerekonstrueer. 

5. DIE ARGEOLOGIESE ONDERSOEK 

Aangesien uitgebreide historiese navorsing reeds oor die plaas gedoen is (vergelyk Reitz 1982 en 

Pretorius g.d.) sal daar nie verder hieraan aandag gegee word nie. Tans word daar ook 

afsonderlik historiese navorsing oor die Edwardiaanse huis gedoen en daar is deurentyd met die 

kultuurhistorikus, mev A Carel sen, geskakel, tydens die opgrawings. Boonop was die 

opgrawings onder andere ook daarop gemik om as interne kritiek te dien ten einde hierdie 

geloofwaardigheid te toets. 

'n Ruitnet is reeds jare gelede deur die museum oor die terre in uitgemeet. Dit is as 

verwysingspunte benut, maar omdat daar na spesifieke strukture gesoek is, is spesifieke blokke 

binne die ruitnet nie opgegrawe nie. Opgrawings is gedoen waar die strukture verwag is en 

verdere opgrawings is gedoen op grond van dit wat gevind is (Figuur 9.4). 

5.1 Die eendedam 

Die eendedam was noordoos van die pionierswoning gelee (persoonlike mededeling: A 

Carel sen). Tans word hier 'n leivoor aangetref en is die verwagting dat die voor oorspronklik in 

die eendedam geeindig het. Klaarblyklik het die Mundt-familie hulle porseleinware tydens die 

Anglo-Boereoorlog in die dam versteek (persoonlike mededeling: A Carelsen). Die eendedam is 

in die middel tot laat veertigerjare toegegooi (persoonlike mededeling: B Smith). Drie 

opgrawings is hier uitgemeet, in 'n poging om oorblyfsels van die eendedam en die versteekte 

porselein op te spoor (figuur 9.5). 

5.1.1 Opgrawing 1 

Op grond van inligting wat deur Mundtnasate verskaf is, is opgrawing 1 direk noordoos van die 

leivoor uitgemeet. Dit is in 'n oos-wes rigting uitgemeet, met sye van 2 x 1 meter lank. Die 

oppervlakte bestaan uit 'n donkerbruin grond, waarin klein stukkies baksteenbrokkels sigbaar is. 

'n Arbitrere laag van 5cm is verwyder. Laag 1 was rooier van kleur en kan as donker-rooibruin 

beskryf word. 'n Klip van middelmatige grootte is in die suidwestekant van die opgrawing 

gevind. Dit het later geblyk van geen belang te wees nie. 

Artefakte wat in laag 1 gevind is, sluit 'n volledige glasbotteltjie in, wat gedeeltelik ook in laag 2 

in strek. Ander artefakte is stukke boumateriaal (leiklip, kalk en baksteen), houtskool, been, 

keramiek, appelkoospitte, stukke metaal, glas en die plastiese deel van 'n koeldrankdoppie. 

Omdat dit uit die historiese inligting blyk dat die dam sowat 0,5 - 1 meter diep was en daar 

relatief min artefakte gevind is, is daar nou met pik en graaf gewerk ten einde tyd te bespaar. 

Laag 2 was ook 5cm diep, maar het niks noemenswaardig opgelewer nie. Dit het dieselfde tipe 

artefakte as laag 1 opgelewer. 

Laag 3 was 32cm diep en het 'n gedeelte van 'n paalgat in die suidelike wand blootgele, hoewel 

daar in hierdie stadium nie sekerheid hieroor was nie. Die grondkleur was rooibruin met hier en 

daar stukkies baksteen tussenin. Behalwe die reeds genoemde artefakte is hier ook 'n wynprop, 

teer en geverfde sement gevind. 

Laag 4 (figuur 9.6) was 'n snit regoor die breedte van die opgrawing, dit wil se 1 x 0,40 meter vir 

'n verdere 10em diep. Die doel daarvan was om die presiese aard van die paalgat te bepaal. Die 

onderkant van die paalgat is gevind, hoewel dit duidelik was dat verdere ondersoek nodig sou 

wees. Opgrawing 3 sou hierdie aangeleentheid verder ondersoek. Weer eens was die grond 

rooibruin van kleur met tekens van baksteen tussenin. Die opgrawing is nie verdiep nie, omdat 

daar gevoel is dat dit reeds diep genoeg was en steeds geen ooglopende aanduiding van die dam 

gegee het nie. Dieselfde tipes artefakte as in die vorige lae is hier gevind. 

5.1.2 Opgrawing 2 

Dit was 'n opgrawing met afmetings van 3 x 1 meter. Dit is in 'n noord-suid rigting uitgemeet en 

was min ofmeer in die omgewing waar die oostelike sy van die dam verwag is. Gevolglik is dit 

suidoos van opgrawing 1 gelee. 

Pik en graaf is weer eens gebruik ten einde tyd te bespaar. Dit was reeds duidelik dat die grond 

feitlik steriel was en omdat die dam meer as 0,5 meter diep was, kon daar met veiligheid van 

hierdie metode gebruik gemaak word. 

Regdeur die opgraWlng was die grond 'n donker rooibruin kleur en is tekens van 

baksteenoorblyfsels en kalk daarin gevind. Laag 1 was 'n 80em diep arbitrere laag, wat niks 

noemenswaardig opgelewer het nie. Artefakte wat hier gevind is, sluit been, glas, houtskool, 

boumateriaal en keramiek in. 

5.1.3 Opgrawing 3 

Hierdie opgrawing is loodreg in 'n noord-suid rigting, op die suidelike wand van opgrawing 1 

uitgemeet (figuur 9.7). Die afmetings daarvan is 1 x 0,40 meter. Die doe I daarvan was om die 

verskynsel, wat later geblyk het 'n paalgat te wees, te ondersoek. 

Die opgrawing het uit een laag van 45 em diep bestaan. Die onderkant van die paalgat is volledig 

blootgele. Dit het uit gebrande paaloorblyfsels bestaan. Direk suid hiervan is 'n klip blootgele. 

Geen artefakte is gevind nie, behalwe vir brokstukke van baksteen in die donker rooibruin grond. 

Die paalgat is 'n aanduiding van 'n heining wat oos van die leivoor opgerig was (persoonlike 

mededeling: A Carel sen). Die klip is moontlik 'n oorblyfsel uit die dam of oorspronklike loop van 

die leivoor. 

5.1.4 Samevatting: Eendedam 

Die enigste moontlike aanduiding dat tekens van die eendedam gevind is, is die klip wat in 

opgrawing 3 gevind is. Dit kan moontlik ook deel van die leivoor wees wat, vol gens historiese 

inligting, in die eendedam uitgemond het. Die paalgat wat gevind is, is 'n aanduiding dat die 

historiese inligting na aan korrek is, omdat dit weI aandui waar die heining langs die leivoor 

geloop het. 

Die artefakte wat gevind is, bestaan uit relatief min glas- en keramiekskerwe, organiese en 

resente materiaal en brokstukke boumateriaal (sien punt 6). Die boumateriaal is moontlik 

gebruik as opvulling toe die dam toegegooi is en bevestig die inligting wat deur die informant, B 

Smith, verskaf is. Die min glas- en keramiekartefakte wat gevind is, dui daarop dat, indien dit 

waar is dat voorwerpe tydens die Anglo-Boereoorlog in die dam versteek is, dit met geen of min 

skade daaruit herwin is. 

5.2 Edwardiaanse huis 

Die Edwardiaanse huis was direk oos van die pionierswoning gelee. Geen aanduiding van 'n 

struktuur was hier sigbaar nie, veral omdat die terrein met gras beplant was. Op die gedeelte van 

die terrein, suidoos van die Pionierswoning, kom weliswaar puinmateriaal in die grond voor, 

maar dit is nie moontlik om dit op die oog af as die oorblyfsels van 'n huis te identifiseer nie. 

Mev J Smith, kleindogter van Hans Mundt, het gehelp om die posisie van die huis uit te wys. 

5.2.1 Opgrawing 1 

Opgrawing 1 is in 'n oos-wes rigting uitgemeet, met sye van 4 x 3 meter (figuur 9.8). Die doel 

daarvan was om puinmateriaal wat op die oppervlakte sigbaar was, te ondersoek. Die opgrawing 

was groot genoeg om ook die suidwestelike hoek van die Edwardiaanse huis, soos aangedui deur 

die informante J Smith en B Smith, in te sluit. 

Die grootste gedeelte van die opgrawing was met gras beplant. Laag 1 wat sowat 10em diep was, 

was bloot die verwydering van die grassooie om die totale opgrawing op die vlak van die heel 

westelike gedeelte daarvan te bring (figuur 9.9). Die grondkleur was donkerbruin. Hierdeur is 'n 

groter konsentrasie boupuin blootgele. Uit laag 1 is keramiek-, glas-, metaal-, plastiek-, 

houtskool- en beenartefakte verkry (vergelyk punt 6). 

Laag 2 was In arbitrere laag van 10cm diep, wat nog meer boupuin blootgele het (figuur 9.10 en 

9.32). In Groot askonsentrasie is ook vanaf die middel van die opgrawing na die suidwestelike 

hoek daarvan blootgele. Artefakte wat uit laag 2 verwyder is, sluit been, keramiek, kurk, tand, 

metaal, houtskool, glas en boupuin in. In Interessante verskynsel was die vind van verskeie 

Middel- en Laat Steentydperkwerktuie (vergelyk punt 6). 

Hierdie materiaal is in assosiasie met In fyn bou- of riviersand gevind. Die grondkleur van laag 2 

was donkerbruin aan die westekant en effens rooier aan die oostekant. 

Slegs In gedeelte van die opgrawing is tot in laag 3 verdiep (figuur 9.11 en 9.33). Dit is In 

gedeelte waar In aantal groterige klippe, wat In moontlike aanduiding van In fondament kan wees, 

gevind is. Hierdie opgrawing word as opgrawing 1.1 aangedui en het ten doel gehad om die 

klippe van nader te ondersoek. Opgrawing 1.1 kan ook as In suidwaartse verlenging van 

opgrawing 4 (sien punt 5.2.2) gesien word, waar soortgelyke klippe in lyn met die in opgrawing 

1.1 gevind is. Die afmetings van die opgrawing was 1 x 1 meter. 

Laag 3 was 20cm diep en het tot aan die onderkant van die klippe, wat al duideliker na In 

fondament gelyk het, gestrek (figuur 9.13). Die verband tussen hierdie klippe en die in 

opgrawing 4 was ook duideliker en dit was gewis in lyn. Die dikte van die fondamentklippe was 

0,17 meter. Die breedte daarvan is op vier plekke gemeet en was onderskeidelik 0,32; 0,34; 0,50 

en 0,48 meter. Die grondkleur in laag 3 was rooibruin. Artefakte wat hier gevind is, sluit metaal, 

keramiek, houtskool, plastiek, boupuin, leer en been in. 

5.2.2 Opgrawing 4 

Omdat opgrawings 1 en 4 dieselfde verskynsel ondersoek het, word laasgenoemde voor 

opgrawings 2 en 3 bespreek. Opgrawing 4 is loodreg op die noordelike wand van opgrawing 1 

uitgemeet (figuur 9.12). Dit is dus in In noord-suid rigting geplaas, met sye van 2 x 1 meter. Die 

doel daarvan was om vas te stel of moontlike fondamentklippe wat in opgrawing 1 (laag 2) 

blootgele is, verder noord voortgesit word. Indien dit die geval sou wees, sou dit as bevestiging 

van In fondament van die Edwardiaanse woning gesien word. 

Laag 1 was 10 em diep en het bloot gedien om die grassooie uit te spit en In rooibruin grondlaag 

bloot te Ie. Geen artefakte is gevind nie. 

Laag 2 was In arbitrere laag van 10em diep (figuur 9.11 en 9.32). Die grondkleur was steeds 

rooibruin. Dit het In hoeveelheid boupuin blootgele, sowel as moontlike fondamentklippe in die 

noordwestelike hoek van die opgrawing. Artefakte wat hier gevind is, sluit metaal, glas, 

keramiek, houtskool en Laat Steentydperk klipwerktuie in (vergelyk punt 6). 

Laag 3 was 20em diep en is gegrawe tot die onderkant van die fondamentklippe sigbaar was 

(figuur 9.13 en 9.33). Die fondament was sowat 16em diep. Die breedte daarvan is op twee 

plekke gemeet en was onderskeidelik 0,50 en 0,55 meter breed. Dit is die fondament van die huis 

se westelike muur (figuur 9.14). Die grond was steeds rooibruin van kleur. Artefakte wat deur die 

laag opgelewer is, sluit boupuin, houtskool, been, perle moen, metaal, keramiek en Laat 

Steentydperk klipwerktuie in (vergelyk punt 6). 

5.2.3 Opgrawing 2 

Opgrawing 2 is direk noordoos van die pioniershuis en noord van opgrawing 1 uitgemeet (figuur 

9.15). Die posisie daarvan is bepaal op grond van historiese foto's, waaruit die plek waar die 

Edwardiaanse huis gestaan het, min of meer afgelei kon word. Die foto' s word as betroubaar 

beskou, aangesien dit baie onwaarskynlik is dat die gesin foto' s van hulle huis sou neem met die 

doel om te mislei. Dit is juis gedoen om te wys hoe die huis gelyk het. 

Die opgrawing is vierkantig met sye van 2 meter lank. Laag 1 het uit 'n 3em dik laag ligbruin 

sandgrond bestaan, wat hard gekompakteer is. Dit vorm deel van 'n plantegroeivrye sone rondom 

die pioniershuis, wat deur die Museum gekompakteer is op grond van historiese kennis (uit die 

tyd voor die bou van die Edwardiaanse huis) en ter wille van netheid. Geen artefakte is 

opgelewer nie. 

Laag 2 was 'n arbitrere rooibruin grondlaag en was 10em diep (figuur 9.16 en 9.32). Feitlik die 

hele oostelike gedeelte van die opgrawing het uit 'n sementvloer bestaan, terwyl die suidoostelike 

gedeelte 'n dun aslaag getoon het. In die noordoostelike hoek is 'n gedeelte van 'n baksteenmuur, 

wat van oos na wes strek, gevind, terwyl 'n konsentrasie betonstukke min of meer sentraal in die 

opgrawing blootgele is. Artefakte wat opgelewer is, sluit metaal, glas, been, keramiek, houtskool 

en plastiek in (vergelyk punt 6). 

Ten einde spesifieke verskynsels verder te ondersoek is opgrawings 2.1 en 2.2, gedeeltes van 

opgrawing 2, vir 'n verdere laag uitgegrawe. Opgrawing 2.1 is teen die westelike punt van die 

baksteenmuur uitgemeet, ten einde 'n fondament te vind. Die afmetings daarvan was 0,5 x 0,5 

meter. 

Die grond het In rooibruin kleur gehad. Laag 3 was 23em diep, tot onder die fondament (figuur 

9.17-9.18). Die fondament was 20em diep en het uit In sementmengsel bestaan. Geen 

klipfondament is gevind nie, wat die vermoede laat ontstaan het dat hierdie In latere aanbouing 

tot die Edwardiaanse huis kon wees - 'n feit wat mettertyd deur die kultuurhistorikus bevestig is 

en wat as eksteme kritiek ten opsigte van die argeologiese rekord dien. 

Opgrawing 2.2 is teen die suidekant van die baksteenmuur uitgemeet (figuur 9.19-9.20). Dit is in 

In noord-suid rigting uitgemeet, met sye van 0,55 x 0,40 meter. Die doel daarvan was om die 

fondament bloot te Ie. Die grondkleur was rooibruin en laag 3 was hier 33em diep. 

Die fondament was 30em diep en het eweneens uit In sementmengsel bestaan. Weer eens is geen 

klipfondament gevind nie, wat die vermoede versterk het dat dit In latere aanbouing aan die 

oorspronklike huis was. Geen artefakte is in laag 3 gevind nie. 

5.2.4 Opgrawing 3 

Opgrawing 3 is loodreg op opgrawing 2 uitgemeet en strek van oos na wes (figuur 9.21). Die 

afmetings daarvan is 3 x 1 meter. Die doel daarvan was om die baksteenmuur wat in opgrawing 2 

gevind is, verder te ondersoek. 

Laag 1 was 10em diep en het bloot ten doel gehad om die grassooie te verwyder. Die grond in die 

westelike deel van die opgrawing was liggrys en baie asserig. Die res was rooibruin met 

rooipienk kolle tussenin. Laasgenoemde kan waarskynlik toegeskryf word aan In rooikleurige 

sementvloer wat vroeer daar voorgekom het. Hierdie feit IS later bevestig (persoonlike 

mededeling: A Carelsen). Geen artefakte is blootgele nie. 

Laag 2 was In 5cm diep arbitrere laag en het In rooibruin kleur gehad (figuur 9.22 en 9.32). 

Heelwat boupuin is blootgele, veral aan die oostekant van die opgrawing. Die enigste teken wat 

van die aslaag oorgebly het, was In grys konsentrasie in die suidwestelike hoek van die 

opgrawing. Dit het by die aslaag in opgrawing 2 aangesluit. Die baksteenmuur wat in opgrawing 

2 gevind is, strek deur tot in opgrawing 3, maar loop nie regdeur die opgrawing nie. Artefakte 

wat gevind is, sluit boupuin, glas, metaal, houtskool, keramiek, plastiek, In appelkoospit en 

klipwerktuie in (vergelyk punt 6). 

Slegs die oostelike gedeelte van opgrawing 3, met sye van 1,2 x 1 meter, is verdiep om laag 3 uit 

te maak (figuur 9.23). Dit word opgrawing 3.1 genoem. Die rede hiervoor is eerstens omdat die 

res van die opgrawing in hierdie stadium geblyk het niks meer op te lewer as dit wat reeds uit 

opgrawing 2 wys geword is nie. Tweedens is daar gehoop dat die gedeelte wat verdiep is 

fondamentoorblyfsels, onder die groot hoeveelheid boupuin wat hier gevind is, sal blootle. 

Laag 3 was In arbitrere laag van 10cm diep, met In rooibruin kleur. Dit het klippe blootgele wat 

van In kleiner grootte as die fondamentklippe in opgrawing 2 en 4 was (figuur 9.24). Dit het nie 

In duidelike verband getoon nie en word gevolglik nie as deel van die fondament beskou nie. 

Artefakte wat hier blootgele is bestaan uit houtskool, plantmateriaal, keramiek, metaal, been, 

glas en klipwerktuie (vergelyk punt 6). 

Op grond van die teleurstellende resultate van opgrawing 3.1, is daar besluit om In ander gedeelte 

van opgrawing 3, na laag 3 toe te verdiep. Opgrawing 3.2 is eintlik In weswaartse uitbreiding van 

opgrawing 3.1, met afmetings van 1,2 x 1 meter (figuur 9.25 en 9.33). Hierdie gedeelte het ook 

geblyk in lyn te wees met die fondamentklippe in opgrawing 1 en 4, hoewel dit sou beteken dat 

die huis nie haaks gebou sou wees, soos wat die verwagting was nie. Volgens In mededeling van 

In kenner van plaaswerwe is strukture op plase uit hierdie tyd normaalweg haaks met mekaar 

opgerig (persoonlike mededeling: M Naude). Die doel was dus om nog fondamentklippe te vind. 

Die poging was suksesvol, want die bokant van die fondament is op In diepte van 10cm gevind. 

Dit to on dat historiese analogie nie sonder meer as betroubaar aanvaar kan word nie 

Die opgrawing is nie verdiep nie, eerstens omdat dit waarskynlik geen nuwe inligting aan die lig 

sou bring nie, en tweedens omdat slegs In beperkte tyd vir die projek toegelaat is. Artefakte wat 

hier gevind is, sluit keramiek, metaal, been, glas en boumateriaal in (vergelyk punt 6). 

5.2.5 Opgrawing 5 

Opgrawing 5 was In verdere poging om fondamentklippe te vind en het die noordwestelike hoek 

van die huis ingesluit, soos aangedui deur die informante. Die opgrawing het loodreg teen 

opgrawing 3 ingewig met sye soos volg: wes - 2 meter; noord - 1,7 meter; oos - 3 meter; suid -

0,5 meter en dan die oostelike sy van opgrawing 3.1 (dit wil se 1 meter) en die noordelike sy van 

opgrawing 3.1 (dit wil se 1,2 meter) (figuur 9.26). 

Laag 1 was In arbitrere laag van 5cm diep waardeur die grassooie verwyder is. Die grondkleur 

van die laag was rooibruin en het kolle boupuin blootgele. Geen artefakte is gevind nie. 

Laag 2 was In arbitrere rooibruin grondlaag van 5cm diep (figuur 9.27 en 9.32). Groter kolle 

boupuin as in laag 1 is blootgele en klippe, soortgelyk aan die fondamentklippe in opgrawing 1, 3 

en 4, is ook aangetref. Artefakte wat gevind is, is onder meer metaal, glas, klipwerktuie, been, 

houtskool, foelie en keramiek (vergelyk punt 6). 

Slegs die noordelike gedeelte van die opgrawing, met afmetings van 1,7 (oos-wes) x 1,6 meter 

(noord-suid) is nou verdiep en word opgrawing 5.1 genommer (figuur 9.28 en 9.33). Laag 3 was 

In arbitrere laag van 15cm diep en het ten doel gehad om die klippe bloot te Ie. Dit het duidelik 

geblyk In fondament te wees en het by die fondament in opgrawing 6, wat intussen gegrawe is, 

aangesluit. Hierdie fondament was egter die van die noordelike muur. Die grondkleur was steeds 

rooibruin. Artefakte wat deur laag 3 opgelewer is, was metaal, porselein en glas (vergelyk punt 

6). 

Slegs die suidelike kant van die opgrawing tot teenaan die fondament is verder verdiep. Laag 4 

was 13cm diep en het ten doel gehad om die onderkant van die fondament te ontbloot (figuur 

9.29). Die diepte van die fondament is 25cm. Die grondkleur was steeds rooibruin. Artefakte wat 

gevind is, behels metaal en porselein (vergelyk punt 6). 

5.2.6 Opgrawing 6 

Opgrawing 6 is loodreg op opgrawing 5, in In westelike rigting, uitgemeet (figuur 9.30). Die sye 

daarvan was 1,5 x 1 meter. Die doel daarvan was om die noordwestelike hoek van die struktuur, 

dit wil se waar die noordelike en westelike fondamente mekaar kruis, te vind. Dit was maklik om 

die fondament te volg en daar is dus van die argeologiese beginsel gebruik gemaak om van die 

bekende na die onbekende toe te werk. 

Laag 1 was 5cm diep, het 'n rooibruin kleur gehad en het geen artefakte opgelewer nie. Dit is ook 

gebruik om die grassooie te verwyder. 

Laag 2 was ook 'n arbitrere laag van 5cm diep. Die grondkleur was steeds rooibruin. Die 

fondamentklippe wat 'n duidelike verband met die in opgrawing 5 toon, is nou blootgele. 'n Ry 

fondamentklippe, wat feitlik haaks tot die res Ie, is in die westelike deel van die opgrawing 

blootgele. Dit is in lyn met die fondament wat in opgrawing 1, 3 en 4 gevind is. Hieruit kan 

afgelei word dat die noordwestelike hoek van die struktuur gevind is. Die enigste artefakte wat 

gevind is, is boupuin, waarskynlik omdat feitlik die hele opgrawing met fondamentklippe gevul 

is (vergelyk punt 6). 

Slegs die westelike gedeelte van opgrawing 6, wes van die fondament, is verdiep, ten einde die 

onderkant van die fondament te vind (figuur 9.31 en 9.33). Laag 3 was 25cm diep. Die 

fondament was ook 25cm diep. Die grondkleur was rooibruin en die laag was sterie1. 

5.2.7 Samevatting: Edwardiaanse huis 

Dit is duidelik dat gedeeltes van die fondament van die Edwardiaanse huis gevind is. Dit bewys 

dat die historiese inligting, naamlik historiese foto's en mondelinge getuienis, in hierdie geval 

betroubaar was. Sommige verskynsels wat deur die opgrawings blootgele is, byvoorbeeld die 

baksteenmuurtjie in opgrawing 2 waaroor daar nie vooraf kennis was nie, is benut om die 

informante se geheue te verfris en daaroor inligting te verkry. Op hierdie wyse is afleidings wat 

uit die argeologiese rekord gemaak is, ook bevestig. 

Gedeeltes van die westelike en noordelike fondament is gevind, sowel as die noordwestelike 

hoek, waar die twee mure by mekaar aansluit. Ongelukkig sal die totale struktuur slegs sinvol 

gefnterpreteer kan word indien dit volledig opgegrawe word. Daarsonder sal daar slegs op 

historiese inligting gesteun kan word. Die Museum oorweeg egter nie tans hierdie opsie nie. 

Die artefakte wat blootgele is, sou moontlik ook tot die interpretasie van die struktuur kon bydra. 

Omdat dit hoofsaaklik onder die huis se bewoningslae gevind is, behoort dit In vroeer fase te 

verteenwoordig. Dit is waarskynlik benut as opvulmateriaal om die area gelyk te kry voordat die 

huis gebou en daar later aangebou is. Die klasse van artefakte wat gevind is, sluit organiese 

materiaal, boupuin, metaal, keramiek, glas, plastiek, houtskool en klipwerktuie in (vergelyk punt 

6). 

6. KULTURELE MA TERIAAL 

6.1 Keramiek 

Keramiekartefakte is in feitlik al die lae van al die opgrawings by die Edwardiaanse huis gevind. 

Die keramiekskerwe verteenwoordig hoofsaaklik die Victoriaanse en Edwardiaanse periodes en 

word vanaf die middel negentiende tot die vroeg twintigste eeu gedateer. Twee stukke is in die 

vyftigerjare van die twintigste eeu vervaardig en In Sjinese kommetjie is van resente datum. 

Eersgenoemde twee stukke verteenwoordig dus die laaste fase van die bewoning van die 

Edwardiaanse huis. 

Die versameling bestaan uit kombuisware (hoofsaaklik vir die stoor van voedsel), tafelgerei, een 

ornament en 'n basisgedeelte wat waarskynlik van 'n waskomstel afkomstig is. Die skerwe word 

onderverdeel in porselein, aardewerk en steenware. 

6.1.1 Porselein 

Porseleinskerwe (figuur 9.34) wat gevind is, sluit die volgende in: 

-Laat-negentiende eeuse Oosterse gemmerpot. 

-Edwardiaanse onversierde wit geglasuurde porseleinborde met gevormde versiering, 

ca. 1900-1910. 

-Victoriaanse en Edwardiaanse eet- en vleisborde met onderglasuur-oordrukpatrone 

in blou, groen en bruin. 

-Vroeg twintigste eeuse borde, koppies en pierings met blou of rooi streepmotiewe is 

standaardstukke van 'n laer gehalte wat waarskynlik vir alledaagse gebruik was. 

_In Liggroen-geglasuurde porseleinpiering, vyftigerjare. 

-Die basis van 'n waskom, wasbeker ofkamerpot. Aangesien geen versiering ofmerk 

op hierdie skerfgedeelte voorkom nie, is dit moeilik dateerbaar. 

Die skerwe wat die peri ode voor 1919 verteenwoordig, is waarskynlik in die pionierswoning 

gebruik. Sommige hiervan kon ook in die Edwardiaanse huis gebruik gewees het, of maak deel 

uit van opvulmateriaal tydens die bou en aanbou van laasgenoemde huis. Skerwe uit die 

vyftigerjare verteenwoordig die laaste fase van die bewoning van die Edwardiaanse huis. 

By die eendedam is vier onversierde wit geglasuurde porseleinskerwe en een melkglasgedeelte 

van 'n koppie of piering gevind. Die oorspronklike funksie en datering van twee skerwe uit die 

eendedam is nie vasgestel nie, aangesien dit onherkenbaar gebreek het (skriftelike mededeling: 

C Meyer). 

6.1.2 i\ardewerk 

Slegs twee skerwe van aardewerk (figuur 9.35) is gevind: 

_In i\ardewerk-kommetjie met blou en swart streepversiering, vroeg twintigste eeu. 

_In Swart geglasuurde aardewerk blompot wat waarskynlik uit die vyftigerjare dateer 

(skriftelike mededeling: C Meyer). 

Eersgenoemde verteenwoordig die fase voor die bou van die Edwardiaanse huis. Dit kon egter in 

hierdie huis gebruik gewees het, maar kan ook opvulmateriaal verteenwoordig. Laasgenoemde 

dateer uit die laaste fase van die bewaring van die Edwardiaanse huis. 

6.1.3 Steenware 

'n Opsomming van die skerwe (figuur 9.36) wat gevind is, is soos volg: 

-Laat negentiende eeuse donkerbruin soutgeglasuurde steenware pot, wat 

waarskynlik in Engeland vervaardig is en vir die bewaring van konfyt gebruik is. 

-Nederlandse of Vlaamse Keulse botterpot van steenware met kobaltblou versiering, 

waarskynlik middel tot laat negentiende eeus. Hoewel dit baie in Nederland en 

 
 
 

p1248979
Rectangle



-456-

Vlaandere gebruik is, is dat in die Keulen-omgewing in Duitslang vervaardig (skriftelike 

mededeling: C Meyer). 

Hierdie skerwe is waarskynlik deel van opvulmateriaal, maar kon moontlik ook in die beginjare 

van die Edwardiaanse huis daarin gebruik gewees het. Dit sou gewis in die pioniershuis 

voorgekom het. 

6.2 Glas 

Die glasskerwe verteenwoordig die tydperk vroeg tot middel twintigste eeu. Enkele stukke word 

laat negentiende eeus gedateer. Die versameling bestaan oorwegend uit kommersiele glashouers. 

Twee stukke tafelgerei, 'n skerf van 'n lampskerm en 'n glaskraal is ook gevind. Aangesien die 

voorwerpe in baie klein stukkies gebreek het en nie aanmekaar pas nie, is die funksie en datum 

van vervaardiging moeilik om vas te stel (skriftelike mededeling: C Meyer). 

Die kommersiele houers kan in die volgende bree funksionele groepe ingedeel word: 

6.2.1 Drankbottels 

Skerwe van wyn-, bier- en waarskynlik ook whiskey- of likeurbottels in amber en verskillende 

skakerings van groen en bruin is in al die lae van beide opgrawings (behalwe in die eendedam, 

opgrawing 1, laag 2) gevind (figuur 9.37). Die bottels word ongeveer vroeg tot middel twintigste 

eeu gedateer (skriftelike mededeling: C Meyer). Die ouer bottels is waarskynlik voor die bou 

van die 1919-huis reeds aangekoop, maar kon ook daarin benut gewees het. Latere bottels hou 

met die bewoning van die Edwardiaanse huis verband. 

 
 
 



-457-

6.2.2 Koeldrank- en sodawaterbottels 

'n Basisgedeelte en kleiner glasskerwe van koeldrankbottels wat in al die lae met die uitsondering 

van die eendedam (opgrawing 1, laag 1) voorgekom het, word ongeveer middel twintigste eeu 

gedateer en hou met die laaste fase van die bewoning van die 1919-huis verband. Twee skerwe 

uit die Edwardiaanse huis (opgrawing 1, laag 1 en opgrawing 5, laag 2) het 'n liggroen tint en is 

waarskynlik van laat negentiende tot vroeg twintigste eeuse sodawaterbottels (skriftelike 

mededeling: C Meyer) (figuur 9.38). Hoewel hierdie bottels moontlik in die Edwardiaanse huis 

gebruik is, is dit waarskynlik deel van opvulmateriaal uit die vullishoop van die pionierswoning. 

6.2.3 Medisynebottels 

Bruin, kobaltblou en ongekleurde glasskerwe van aptekers- of medisynebottels en -potjies is 

gevind (figuur 9.39). Sommige van die blou skerwe uit die Edwardiaanse huis (opgrawing 1, laag 

2 en opgrawing 5, laag 2) en uit die eendedam (opgrawing 1, laag 4) kan duidelik as 

kasteroliebottels van rondom die eeuwisseling uitgeken word. 'n Bruin medisynebottel 

(eendedam opgrawing 1, laag 2) is bykans heel en dateer waarskynlik uit 1925 tot 1950 

(skriftelike mededeling: C Meyer). Met die uitsondering van laasgenoemde, is al die bottels 

waarskynlik oorspronklik in die pioniershuis gebruik. Die bruin medisynebottel word met die 

Edwardiaanse huis verbind. 

6.2.4 Bottels vir huishoudelike gebruik (figuur 9.40) 

Gedeeltes van bottels wat waarskynlik vir blatjang of suurtjies gebruik is, is gevind. Die skerwe 

uit die Edwardiaanse huis (opgrawing 3, laag 3 en opgrawing 4, laag 2) is kleurloos en word 

ongeveer 1940 tot 1950 gedateer. Gevolglik toon dit 'n verband met die bewoning van die huis. 

Die skerf uit die eendedam (opgrawing 1, laag 4) het 'n liggroen tint en is waarskynlik laat 

 
 
 



-458-

negentiende of vroeg twintigste eeus, wat beteken dat dit eerder met die pioniershuis as die 1919-

huis verbind kan word. 

Die skouer- en nekgedeelte van In fles (waarskynlik voedselhouer) wat In skroefdeksel gehad het, 

word ongeveer 1940 tot 1950 gedateer. Dit is in die eendedam (opgrawing 1, laag 2) gevind. In 

Skerf van In sousbottel (waarskynlik vir tamatiesous) uit die Edwardiaanse huis (opgrawing 1, 

laag 2) word ongeveer 1930 tot 1940 gedateer (skriftelike mededeling: C Meyer). Hierdie 

voorwerpe toon 'n duidelike verband met die Edwardiaanse huis. 

6.2.5 Tafelgerei 

Onder tafelgerei word skerwe van In twintigste eeuse wynglas (opgrawing 2, laag 1) en In 

melkglaspiering (opgrawing 1, laag 4) ingedeel (skriftelike mededeling: C Meyer) (figuur 9.41). 

Beide artefakte is in die eendedam gevind. Omdat die dam gedurende die veertigerjare 

toegegooi is, is hierdie voorwerpe waarskynlik in die Edwardiaanse huis gebruik. 

6.2.6 Persoonlike artefakte 

In Ronde swart kraal met ligblou kolletjies (Edwardiaanse huis, opgrawing 1, laag 2) waarvan die 

datum nie vasgestel kon word nie, is ook gevind. Geen verdere inligting kon gevolglik daarvan 

afgelei word nie. 

6.2.7 Argitektoniese elemente 

Kleurlose vensterglas is by die Edwardiaanse huis (skriftelike mededeling: C Meyer) (opgrawing 

1, laag 1 en 2 en opgrawing 3, laag 2 en 3) gevind. Hierdie glas kon nie gedateer word nie. 

6.2.8 Beligting 

In Melkglasstuk uit die Edwardiaanse huis (opgrawing 5, laag 2) was waarskynlik oorspronklik 

deel van In lampskerm gewees (figuur 9.41). Dit is moeilik om die presiese datum hiervan korrek 

te bepaal. Dit kan uit die laat negentiende of vroeg twintigste eeu dateer (skrifteling mededeling: 

C Meyer), wat sal beteken dat dit waarskynlik reeds tydens die bewoning van die pionierswoning 

aangeskaf is. 

6.3 Metaal 

6.3.1 Boumateriaal 

Onder hierdie groep word aIle metaalartefakte, wat as boumateriaal of -bykomstighede gebruik 

word, ingedeel. Hieronder tel hoofsaaklik spykers, skroewe en wassers. 

Spykers is in opgrawing 1 (laag 1 en 2), 2 (laag 2), 3 (laag 4),4 (laag 3) en 5 (laag 2 en 3) gevind 

(figuur 9.42). Vol gens die staat van verwering van die meeste hiervan, kan dit aanvaar word dat 

dit in die Edwardiaanse huis gebruik is. 

Dakskroewe, dieselfde tipe as wat vandag nog gebruik word, is in opgrawing 1 (laag 1 en 2), 2 

(laag 2), 3 (laag 2, 3 en 4), 4 (laag 2) en 5 (laag 2) gevind (figuur 9.43). Sommige van die 

skroewe het nog In dakwasser daaraan vasgehad, terwyl sommige In effense rooi kleur getoon het, 

wat daarop wys dat die sinkdak rooi geverf moes gewees het. Hierdie feit is later deur In 

informant bevestig (persoonlike mededeling: B Smith). 

Los sinkwassers is ook in opgrawing 1 (laag 2),2 (laag 2),3 (laag 2 en 3), 4 (laag 2) en 5 (laag 2) 

gevind. Verskeie van die wassers het nog In lagie rooi verf, wat dui op die kleur van die huis se 

dak, daarop gehad. Skroewe, waarmee geute en afvoerpype aan die huis vasgeheg was, is ook 

gevind (persoonlike mededeling: M Naude). 

Verskillende tipes moere, waarvan die presiese funksie onduidelik is, is ook opgegrawe (figuur 

9.44). Die voorkoms hiervan was in opgrawing 1 (laag 2),2 (laag 2) en 5 (laag 3). 

Die afleidings wat hieruit gemaak kan word is dat die huis In rooigeverfde sinkdak moes gehad 

het. V oorts dui die vind van soortgelyke artefakte dwarsdeur die opgrawings daarop dat daar nie 

sprake van stratigrafie is nie. Laastens is dit duidelik dat hierdie tipe materiaal feitlik 

onveranderd oor die afgelope 80 jaar gebly het. 

6.3.2 Huishoudelike items 

Huishoudelike items is slegs in opgrawing 1 (laag 2 en 3) en In enkele item in opgrawing 5 (laag 

2) gevind (figuur 9.45). In laag 1 is die metaalgedeelte van In wasgoedpennetjie gevind. Die 

metaalgedeelte van In kurktrekker is ook hier opgegrawe (figuur 9.49), sowel as In stukkie 

aluminiumfoelie wat as proppie op In melk- of koeldrankbottel gedien het. Laasgenoemde kan 

waarskynlik nie met die bewoningsfase van die huis geassosieer word nie, aangesien 

aluminiumfoelie eers in die laat sestigerjare vir hierdie doeleindes benut IS (persoonlike 

mededeling: C Meyer). 

In laag 2 is die buisie van In elastiese gomoplossing gevind. Dit is van bladmetaal gemaak en is 

ook te resent om met die Edwardiaanse huis se vroegste bewoningsfase verbind te kan word. Die 

prop van In wynbottel is ook hier gevind, maar dateer ook uit In later fase (persoonlike 

mededeling: C Meyer). In Stuk aluminiumfoelie, wat in opgrawing 5 (laag 2) gevind is, kan ook 

met In latere fase van die huis se bewoning verbind word. 

Die vind van huishoudelike items in opgrawing 1, spesifiek dit wat verband hou met aktiwiteite 

wat in In kombuis sou geskied, maak sin. Dit is die suidwestelike gedeelte van die stoep. Die 

stoep kan as In verlengstuk van die kombuis gesien word (persoonlike mededeling: A Carelsen). 

Omdat die stoep nie deel van die oorspronklike huis was nie, maar eers in 1953 aangebou is, hou 

hierdie artefakte waarskynlik met hierdie fase van die huis verband. 

Aluminium is sedert die Eerste Wereldoorlog vervaardig. Dit het eers sedert die vyftigerjare 

algemeen as verpakkingsmateriaal in gebruik gekom (persoonlike medeling: C Meyer). 

Gevolglik kan hierdie artefakte ook met die latere bewoningsfase van die huis geassosieer word. 

6.3.3 Gereedskap 

Metaalartefakte wat as gedeeltes van stukke handwerk-of plaasgereedskap gedien het, sowel as 

verwante items soos draad, word onder hierdie kategorie ingedeel. 

 
 
 

p1248979
Rectangle



-462-

In opgraWlng 1 (laag 1) is 'n gedeelte van 'n juk gevind (figuur 9.46). 'n Koperring wat 

waarskynlik deel van 'n toom of ander leerartikel was, is in opgrawing 3 (laag 3) gevind (figuur 

9.47), sowel as 'n deksel vir 'n mangat (figuur 9.48) (persoonlike mededeling: M Naude). 'n 

Gedeelte van 'n kleinerige vyl waarmee hout of metaal gevyl kan word, is in opgrawing 5 (laag 3) 

opgegrawe (figuur 9.49). 

Verskeie vee, onder andere perde, is op die plaas aangehou en die meeste van die genoemde 

voorwerpe hou waarskynlik hiermee verband. Hans Mundt het byvoorbeeld vars perde aan 

koetse voorsien, omdat sy plaas op die koetsroete na die ooste gelee was. Die oorspronklike 

perdestalle is vandag nog sigbaar, suidoos van die pionierswoning. 

Stukke draad is in opgrawing 1 (laag 1 en 2), 2 (laag 2), 3 (laag 2 en 4) en 5 (laag 3) gevind. Op 

grond van die verwering van sommige stukkies is dit duidelik dat dit al lank onder die grond 

begrawe is en bestaan daar gevolglik 'n moontlikheid dat dit met die vroegste fase van die huis 

verbind kan word. Die stukke in toetssloot 5 is duidelik doringdraad, dieselfde tipe as wat vandag 

nog algemeen benut word. Dit kan gevolglik nie met 'n spesifieke bewoningsfase van die huis 

verbind word nie. 'n Enkele stuk draad, gevind in opgrawing 2, to on geen sigbare tekens van 

verwering nie en kan gevolglik nie met die vroegste bewoningsfase van die huis verbind word 

nle. 

6.3.4 Wapentuig 

Twee koeels en een patroondop is opgegrawe (figuur 9.50). In opgrawing 2 (laag 2) is 'n .303 

patroondop gevind. Makersmerke ontbreek op die basis daarvan, sodat dit nie gedateer kan word 

nie. Die eerste .303 patrone is in 1896 na Suid-Afrika ingevoer. Die .303 geweer is vandag steeds 

gewild (persoonlike mededeling: J van den Bos). 

Die een koeel is 56mm lank en 12mm in deursnit. Dit is van 'n .303 patroon atkomstig 

(persoonlike mededeling: J van den Bos). Die ander koeel is in opgrawing 3 (laag 2) gevind. Dit 

is 22mm lank en 16mm in deursnit. Dit is 'n skerppuntkoeel atkomstig van 'n .450 of 'n .577 

kaliber. Dit is van lood gemaak en is soortgelyk aan 'n Martini-Henry patroon. Dit is moontlik 

ook atkomstig van 'n Maxim-masjiengeweer. Beide hierdie wapens is tydens die Anglo

Boereoorlog (1899-1902) gebruik. Dit is nie moontlik om vas te stel hoe lank na die oorlog dit 

steeds in gebruik was nie (persoonlike mededeling: J van den Bos). Die wapentuig kan gevolglik 

weI aan die bewoning van die plaas deur die Mundts gekoppel word. 

6.3.5 Diverse 

Onder hierdie kategorie is metaalartefakte ingedeel wat geldentifiseer kan word, maar wat nie tot 

'n spesifieke klas behoort, of waarvan die spesifieke doel nie bepaal kan word nie. 

In opgrawing 2 (laag 2) is 'n plat metaalskyf gevind, waarvan die doel nie vasgestel kon word nie. 

Opgrawing 3 (laag 2) het 'n metaalring opgelewer waarvan die doel nie bepaal kon word nie 

(figuur 9.47). Die plat metaalagterkant van 'n elektroniese polshorlosie is ook hier gevind. 

Hierdie artefak hou waarskynlik verband met die fase van die terrein se geskiedenis nadat die 

huis afgebreek is. 

'n Metaalhakie, waarvan die doel onbekend is, is in opgrawing 4 (laag 3) gevind. Die verwering 

daarvan dui daarop dat dit met vroegste bewoningsfase van die huis verbind kan word. 

In opgrawing 5 (laag 2) is In metaalhaak gevind (figuur 9.49). Sodanige artefak kon vir In 

verskeidenheid van funksies in en om die huis aangewend word. Volgens die staat van verwering 

kan dit moontlik verband hou met die vroegste bewoningsfase van die huis. In Hoefysterspyker is 

ook hier gevind en hou waarskynlik verband met die aanhou van perde op die plaas. In 

opgrawing 5 (laag 3) is metaalslak gevind (figuur 9.51). Die oorsprong daarvan kan nie bepaal 

word nie, maar dit was waarskynlik tussen vullis wat as opvulling gebruik is. Dit is weI bekend 

dat daar In smidswinkel by die waenhuis oos van die Edwardiaanse huis was. Tydens opgrawings 

in 1987 is ysterslak by laasgenoemde gedeelte gevind (Kusel 1988:22). Die waenhuis dateer uit 

die tydperk voor 1879 (Kusel 1988: 11). In opgrawing 5 (laag 4) is In gedeelte van In sinkplaat 

gevind (figuur 9.48). Die presiese doel daarvan is onbekend. 

6.3.6 Ongeldentifiseerd 

Onder hierdie kategorie is artefakte ingedeel wat te gefragmenteerd is om te interpreteer of 

waarvan die aard nie duidelik bepaal kan word nie. 

By die eendedam is stukkies blikplaat in opgrawing 1 (laag 1 en 2) gevind. Dit is waarskynlik 

deel van rommelmateriaal waarmee die eendedam gedurende die veertigerjare van die twintigste 

eeu opgevul is. Soortgelyke materiaal is by die Edwardiaanse huis in opgrawing 1 (laag 1 en 2), 3 

(laag 3), 4 (laag 3) en 5 (laag 2, 3 en 4) gevind. 

In opgrawing 1 (laag 2) is In groter stuk staal gevind. Die aard en doel daarvan kon nie vasgestel 

word nie. 

6.4 Organiese materiaal 

6.4.1 13een 

13eenmateriaal is by die opgrawing van die eendedam sowel as die Edwardiaanse huis gevind. 

Gebrande been is by die eendedam in opgrawing 1 (laag 2 en 3) en by die Edwardiaanse huis in 

opgrawing 3 (laag 3) en 5 (laag 2) gevind. In beide gevalle blyk dit deel van opvulmateriaal te 

wees. 

Slegs twee stukke been wat by die eendedam opgegrawe is, kon gei'dentifiseer word (figuur 9.52) 

en word in Tabel9.1 aangedui. 

TABEL 9.1 BEENMATERIAAL OPGEGRAWE BY DIE EENDEDAM 

SPESIE TIPEBEEN VINDPLEK 

Ongeldentifiseer Vertebrate (werwel) Opgrawing 1 (laag 4) 

cf Ovis/Capra Proksimale ulna Opgrawing 2 (laag 1) 

(skaap/boerbok) (elmboog) - regs 

(13eenmateriaal is ontleed met behulp van mev D 13eukes, argeodierkundige, Transvaal Museum.) 

'n Groot hoeveelheid beenmateriaal, wat onidentifiseerbaar was, is by die opgrawing van die 

Edwardiaanse huis gevind. Hieronder tel opgrawing 1 (laag 1 en 2),2 (laag 2), 3 (laag 3),4 (laag 

3) en 5 (laag 2). Identifiseerbare beenmateriaal word in Tabel 9.2 aangedui (figuur 9.53). 

 
 
 



TABEL 9.2 BEENMA TERIAAL OPGEGRA WE BY DIE EDW ARDIAANSE HUIS 

SPESIE TIPEBEEN VlNDPLEK 

2 x Ongeldentifiseer Onderkaak Opgrawing 1 (laag 1) 

Capra hircus (boerbok) Distale tibia (skeenbeen) - Opgrawing 1 (laag 1) 
regs 

cf Ovis/Capra Proksimale ulna (elmboog) - Opgrawing 1 (laag 2) 
(skaap/boerbok) regs 

Bov 3 (groot diere by. bees) Eerste phalauxfragment (toon) Opgrawing 1 (laag 2) 

Bov 2 (medium diere by. Distale metapodialskag Opgrawing 1 (laag 2) 
skaap) 

Bos taurus (bees) Derde phalaux (toon) Opgrawing 1 (laag 2) 

Bov 2 (medium diere by. Distale metapodialartikulasie Opgrawing 1 (laag 2) 
skaap) 

Bos taurus (bees) Astragalus/Talus Opgrawing 3 (laag 3) 
(hakskeenbeen) - regs 
(vertoon kapmerke) 

Ongeldentifiseer Ongeldentifiseer (vertoon Opgrawing 3 (laag 3) 
bytmerke deur kamivore) 

Bov 3 (groot diere by. bees) Distale metapodial (voetbeen) Opgrawing 4 (laag 1) 

Bos taurus (bees) Tweede phalaux (toon) Opgrawing 4 (laag 1) 

cf Bos taurus (bees) Derde phalaux (toon) Opgrawing 4 (laag 1) 
(vertoon snymerke) 

Bos taurus (bees) Derde phalaux (to on) Opgrawing 4 (laag 1) 

cfBov 3 (groot diere by. Onderkaakfragment Opgrawing 4 (laag 3) 
bees) 

Box taurus (bees) Tweede phalaux (to on) Opgrawing 4 (laag 3) 

Ovis/Capra (skaap/bok) Radius (skag) - links Opgrawing 4 (laag 3) 

Ovis/Capra (skaap/bok) Distale humerus (bo-arm) Opgrawing 4 (laag 3) 

Bos taurus (bees) Derde phalaux (toon) Opgrawing 4 (laag 3) 

Equus caballus (perd) Derde phalaux (to on) Opgrawing 4 (laag 3) 

Uit die tabelle blyk dit duidelik dat die beenmateriaal, wat opgegrawe is, die van 

gedomestiseerde diere is. Hierdie diere, naamlik bees, skaap en bok, is waarskynlik as voedsel 

deur die inwoners benut. Die beenmateriaal is waarskynlik oorspronklik van In ashoop atkomstig, 

waarvan die afval as opvulling herbenut is, met die bou van die Edwardiaanse huis. 'n Enkele 

been, wat as die toonbeen van 'n perd geldentifiseer is, hou waarskynlik met die aanhou van 

perde op die plaas verband. 

6.4.2 lland 

llande, of gedeeltes daarvan, is slegs by die Edwardiaanse huis opgegrawe (figuur 9.54). Dit is 

slegs in opgrawing 1 (laag 1 en 2) gevind. Die besonderhede daarvan word in llabel9.3 aangedui. 

TABEL 9.3 TANDMATERIAAL OPGEGRA WE BY DIE EDW ARDIAANSE HUIS 

SPESIE TIPETAND VINDPLEK 

Bos 1l aurus (bees) llweede maler, regs onder Opgrawing 1 (laag 1) 

Ovis/Capra (skaap/bok) Derde maler, regs bo Opgrawing 1 (laag 2) 

Bos taurus (beesO llweede snytand, links onder Opgrawing 1 (laag 2) 

Ongeldentifiseer Emalje fragment Opgrawing 1 (laag 2) 

(llandmateriaal is ontleed met behulp van mev D Beukes, argeodierkundige, Transvaal Museum.) 

Die ontleding van tandmateriaal het dieselfde resultate as die van die beenmateriaal opgelewer. 

Dit is atkomstig van gedomestiseerde diere wat waarskynlik as voedsel deur die mens benut is. 

Hierdie materiaal vorm deel van opvulling wat gebruik is tydens die bou van die huis. 

6.4.3 Plantmateriaal 

Gedeeltes van gebrande appelkoospitte is in opgrawing 1 (laag 1) van die eendedam gevind. 

Hans Mundt het met vrugte geboer en die area om die Edwardiaanse huis en eendedam was vol 

vrugtebome, onder andere perske- en appelkoosbome (persoonlike mededeling: B Smith). In 

Perskepit is in opgrawing 3 (laag 2) van die Edwardiaanse huis gevind (figuur 9.55). 

In Gedeelte van In kurkprop is in opgrawing 1 (laag 2) opgegrawe (figuur 9.56). Dit kan nie met 

In spesifieke bewoningsfase van die huis verbind word nie. 

6.4.4 Houtskool 

Stukke houtskool is by die eendedam in opgrawing 1 (laag 1, 2, 3 en 4) en 2 (laag 1) gevind. Dit 

is waarskynlik deel van opvullingsmateriaal waarmee die eendedam in die veertigerjare 

toegegooi is. 

By die Edwardiaanse huis is houtskool in opgrawing 1 (laag 1 en 2),2 (laag 2), 3 (laag 2 en 3), 4 

(laag 2 en 3) en 5 (laag 2) gevind. Dit is waarskynlik deel van opvullingsmateriaal wat tydens die 

bou van die huis daar gelaat is. 

6.4.5 Perlemoen 

In Perlemoenkraletjie is in opgrawing 4 (laag 3) by die Edwardiaanse huis opgegrawe (figuur 

9.57). Dit is waarskynlik afkomstig van In kledingstuk, maar geen verdere afleidings kon daarvan 

gemaak word nie. 

6.4.6 

Twee stukkies leer, met metaalhakies daarin, is in opgrawing 1 (laag 3) by die Edwardiaanse 

huis gevind. Dit was waarskynlik deel van In paar leerskoene met hakies vir skoenrieme 

(persoonlike mededeling: A Carelsen). Datering daarvan is nie moontlik nie, aangesien die 

modestyl van die skoene nie bepaal kan word nie. 

6.5 Plastiek 

By die eendedam is plastiese artefakte net in opgrawing 1 (laag 1, 2 en 3) gevind. In laag 1 is 

stukkies van die seel wat in koeldrankproppies gevind word, blootgele. In laag 2 is In blou 

gedeelte van In pendoppie en In ongeidentifiseerde rooi stuk gevind. In laag 3 is In 

onidentifiseerbare rooikleurige buisie gevind. 

By die Edwardiaanse huis is plastiekartefakte in opgrawing 1 (laag 1), 2 (laag 2) en 3 (laag 2) 

gevind. In opgrawing 1 is twee stukkies van dieselfde onidentifiseerbare harde swart 

plastiekvoorwerp gevind. In Stukkie harde groen plastiek wat na die tand van In haarkam lyk, is 

ook hier gevind. 

In opgrawing 2 is In gedeelte van In plastiese roomyslepeltjie wat wit van kleur is, gevind. In 

opgrawing 3 is In bruin plastiekse knoop en In fragment van In wit plastiese knoop gevind (figuur 

9.58). In Rooi twintigste eeuse plastiek weerkaatser van In fiets is in die Edwardiaanse huis 

(opgrawing 5, laag 2) gevind. 

Dit is baie moeilik om plastiese materiaal te dateer. Dit dateer waarskynlik uit die tydperk na die 

sloping van die Edwardiaanse huis. Die knope is moontlik In uitsondering en kan uit die latere 

bewoningsfase van die huis dateer. 

6.6 Boumateriaal 

In vergelyking met die ander artefakte is In geweldige groot hoeveelheid boumateriaal 

opgegrawe. Hieronder tel hoofsaaklik stukke baksteen, sement en klip. 

Baksteen is by die eendedam in opgrawing 1 (laag 1 en 3) en 2 (laag 1) gevind. Dit moet gemeld 

word dat al die opgrawings by die eendedam in aIle lae verskeie klein stukkies baksteen gehad 

het. 

Sement is by die eendedam in opgrawing 1 (laag 3) en 2 (laag 1) gevind. Leiklip is hier in 

opgrawing 1 (laag 1 en 2) en 2 (laag 1) opgespoor, terwyl stukke kalk in opgrawing 1 (laag 1 en 

2) en teer in opgrawing 1 (laag 3) gevind is. 

Al hierdie materiaal is uit hulle primere konteks verwyder en is as opvulling gebruik, waarmee 

die dam in die veertigerjare toegegooi is. Die materiaal stem ooreen met materiaal wat by die 

Edwardiaanse huis gevind is. 

By die opgrawing van die Edwardiaanse huis is die boumateriaal wat gevind is soos volg: 

Baksteen is in opgrawing 1 (laag 1 en 2), 3 (laag 3) en 4 (laag 3) gevind. Sement is by opgrawing 

1 (laag 1 en 2), 3 (laag 2), 4 (laag 2 en 3) en 5 (laag 2) gevind. Leiklip is in opgrawing 4 (laag 3) 

 
 
 



-471-

opgegrawe en klip in opgrawing 2 (laag 2) en 4 (laag 3). In opgrawing 3 (laag 2) is kalk en rooi 

gekleurde sement opgegrawe. 

Die materiaal blyk deel van puinmateriaal te wees, veroorsaak deur die platstoot van die gebou 

in die sestigerjare. Die rooi gekleurde sement wat in opgrawing 3 gevind is, dui daarop dat die 

stoep, wat gedurende 1953 aangebou is, rooi van kleur was. Dit is later deur die informante 

bevestig (persoonlike mededeling: A Carelsen). 

6.7 Klipwerktuie 

In Hoeveelheid klipwerktuie wat uit die Steentydperk dateer, is by die Edwardiaanse huis gevind. 

Daar is opgemerk dat dit saam met riviersand voorgekom het, wat In aanduiding is dat dit saam 

met die sand as opvulling gebruik is tydens die aanbou van die huis in die dertiger - en 

veertigerjare. 

6.7.1 Middel Steentydperk 

Klipwerktuie uit die Middel Steentydperk is in opgrawing 1 (laag 2) gevind. Twee hiervan is van 

sandsteen en een van chert gemaak (persoonlike mededeling: G Balkwill). Die twee 

sandsteenartefakte is afvalskilfers, terwyl die een van chert die agterste gedeelte van In gebreekte 

punt is (persoonlike mededeling: HP Prinsloo ). 

6.7.2 Laat Steentydperk 

Laat Steentydperk klipwerktuie is in opgrawing 1 (laag 2), 3 (laag 2 en 3), 4 (laag 2 en 3) en 5 

(laag 2) gevind. Die werktuie is hoofsaaklik van sandsteen en chert gemaak, hoewe1 kwarts en 

graniet ook voorkom (persoonlike mededeling: G Balkwill). Hierdie mikrolitiese werktuie kan in 

twee groepe verdeel word, naamlik die PleistoseenIVroee Holoseen en Holoseen artefakte (sien 

Tabel 9.4-9.5). Vroeer het dit as Transvaalse Smithfield- en Wiltonwerktuie bekend gestaan 

(Wadley 1986:55; Korsman & Meyer 1999:94-95). 

TABEL 9.4 : PIONIER MUSEUM EDWARDIAANSE HUIS : LST 

PLEISTOSEENNROEe HOLOSEEN ARTEFAKTE 

Opgrawings en laag 1(2) 3(2) 4(3) Totaal % 

SKRAPERS: 

Klein - - - - -

Medium tot Groot> 20mm 1 - - 1 7,7 

FORMELE WERKTUIE: 

Outille ecaille - 1 - 1 7,7 

SKILFERS: 

Gebreek - - 2 2 15,4 

Afval 9 - 9 9 69,2 

TOTAAL: 10 1 2 13 100 

TABEL 9.5 PIONIER MUSEUM EDWARDIAANSE HUIS : LST HOLOSEEN 

ARTEFAKTE 

Opgrawings en 
1(2) 3(2) 3(3) 4(2) 4(3) 5(2) Totaal % 

laag: 

SKRAPERS: 

Konkaaf> 20 mm - 1 - - - - 1 3,2 

LEMME: 

Lemmetjie 1 - - - - - 1 3,2 

Ruglem 1 - - - - - 1 3,2 

Gebreekte lem 1 - - - 1 - 2 6,5 

SKILFER 

LEMME 

Ongebreekte 
- - - 1 - - 1 3,2 

skilferlemme 

Gebreekte 
2 - - - - - 2 6,5 

skilferlemme 

SKILFERS: 

Gebruik 1 - - - - - 1 3,2 

Ongebruik 1 - - - - - 1 3,2 

Afval 13 1 - - - 6 20 64,6 

KERNS: - - 1 - - - 1 3,2 

TOTAAL 20 2 1 1 1 6 31 100 

Aangesien die werktuie in 'n sekondere konteks gevind is, is dit nie van belang vir hierdie studie 

nie en daar sal nie meer daaroor gese word nie. (Klipwerktuie is ontleed met behulp van mnr HP 

Prinsloo, argeoloog, Universiteit van Pretoria.) 

7. SAME VATTING 

Genoeg argeologiese getuienis vir die bestaan van 'n eendedam, soos uit die historiese inligting 

blyk, is gevind. Die presiese lokaliteit daarvan is egter nie vasgestel nie. Geen argeologiese 

getuienis is gevind om aan te dui dat huishoudelike voorwerpe tydens die Anglo-Boereoorlog in 

die eendedam versteek is nie. Hierdie historiese inligting is ook nie weerspreek nie. Die 

historiese inligting moet gevolglik aanvaar word. 

Die noordwestelike hoek en gedeeltes van die noordelike en westelike muurfondament van die 

Edwardiaanse huis is blootgele. Hierdeur is die historiese inligting argeologies geverifieer. Dit 

sluit die inligting wat van informante verkry is in. Omdat die struktuur nie volledig opgegrawe 

is nie, sou dit nie wys wees om aIle historiese inligting te aanvaar nie. Dit kan weI as betroubaar 

uitgewys word en kan deur middel van verdere argeologiese opgrawings getoets word. Die 

opgrawings het ook verskynsels blootgele wat nie uit die historiese navorsing bekend was nie. 

As sodanig het dit dus die historiese inligting aangevul. 

Die artefakte wat gevind is, is uiteenlopend van aard. Dateerbare keramiek - en glasskerwe dui op 

drie periodes naamlik die periode voor die bOll van die Edwardiaanse (1919) huis, die periode 

tussen eersgenoemde en die aanbou van die huis in 1953 en die peri ode na die afbreek van die 

huis in die vroee sestigerjare. 

Die eerste peri ode word verteenwoordig deur artefakte van die laat negentiende en vroeg 

twintigste eeu en is waarskynlik in die pionierswoning gebruik. Hierdie materiaal het op In 

ashoop te lande gekom en is as opvulling gebruik met die bou van die Edwardiaanse huis. Die 

tweede peri ode word verteenwoordig deur artefakte van die vroeg twintigste eeu tot die 

vyftigerjare daarvan. Dit is waarskynlik in die Edwardiaanse gebruik en het op In ashoop te lande 

gekom vanwaar dit as opvulling gebruik is met die aanbou van die huis in 1953 en die toegooi 

van die eendedam. Die derde peri ode word deur resente artefakte verteenwoordig en het 

waarskynlik op die terrein te lande gekom na die afbreek van die huis. 

Uit die boumateriaal is spesifieke inligting oor die huis verkry. Tipes boumateriaal soos 

bakstene, sink en dakskroewe kan hiervolgens bepaal word. Daar is ook afgelei dat die dak rooi 

geverf was. Die posisie van die stoep en kombuis is ook hierdeur geverifieer, sowel as die kleur 

van die stoep se sementvloer, naamlik rooi. 

Artefakte wat met smidsaktiwiteite verband hou, dien as verdere verifikasie van Kusel (1988) se 

bevindinge. Die smidsaktiwiteite is meer na die ooste toe, by die waenhuis uitgevoer. Tand- en 

beenmateriaal dui op die vee wat op die plaas aangehou is en waarvan sommige deur die mense 

as voedsel benut is. Die vee sluit bees, skaap, bok en perd in. Gebrande pitte van perske- en 

appelkoosbome is opgegrawe. Dit hou verband met die groot hoeveelheid vrugtebome wat op die 

plaas voorgekom het. 

Die klipwerktuie wat gevind is, was duidelik tussen fyn riviersand. Hierdie sand is waarskynlik 

na die terre in toe aangery met die bou van die huis in 1919 en is vir boudoeleindes aangewend. 

Die Moreletaspruit wat deur die plaas vloei kon moontlik die oorsprong van die riviersand 

gewees het. Gevolglik is dit totaal buite konteks gevind en verteenwoordig toevallige vondste. 

Die finale gevolgtrekking is dat die historiese inligting betroubaar is. Dit is deur die argeologiese 

inligting geverifieer en kan gevolglik benut word in die beplanning vir verdere navorsing en die 

ontwikkeling van die terrein. Om hierdie rede word 'n volledige stel figure geplaas, sodat dit 

tydens verdere beplanning benut kan word. 

Die verifiering en aanvulling van inligting in verband met die terre in dui op die vervulling van 

die navorsingsbehoeftes. Die benutting van In gedeelte van die opgrawings vir opvoedkundige 

doeleindes toon dat daar ook aan die erfenishulpbronbestuursbehoeftes voldoen is (vergelyk punt 

6.1 en 6.2 in hoofstuk 10). 

8. FIGURE 

(Tensyanders aangedui is alle foto's, kaarte en planne deur A.C. van Vollenhoven geneem of 

geteken. Noord is aan die bokant van alle planne en kaarte, tensy anders aangedui.) 

./ 

Figuur 9.1 Ligging van die Pionier Museum (Nasionale Kultuurhistoriese 

Museum). 

 
 
 



Figuur 9.2 'n Ongedateerde foto van die pionierswoning op die plaas 

Hartebeestpoort 328JR. Die skoorsteen van die es is sigbaar aan 

die linkerkant (Nasionale Kultuurhistoriese Museum: foto no.: 90-

911\ 

Figuur 9.3 'n Ongedateerde foto van die Edwardiaanse woning op dieselfde 

plaas (Nasionale Kultuurhistoriese Museum: foto no.: 95-1730). 

Figuur 9.4 Terreinplan van die opgrawings. 

Figuur 9.5 Plan van die opgrawings by die eendedam. 

Figuur 9.6 Die voltooide opgrawing 1 by die eendedam. 

Figuur 9.7 Die voltooide opgrawing 3 by die eendedam. Let op die ronde 

klip in die voorgrond wat moontlik deel van die leivoor was en 

die gebrande oorblyfsels van In houtpaal regs daarvan, wat 

moontlik deel van In heining om die dam was. 

Figuur 9.8 Edwardiaanse huis: opgrawing 1, voor opgrawing. 

Figuur 9.9 Edwardiaanse huis: opgrawing 1, laag 1. 

Figuur 9.10 Edwardiaanse huis: opgrawing 1, laag 2. 

Figuur 9.11 Edwardiaanse huis: opgrawing 1.1, en 4, laag 2. 

 
 
 



-486-

Figuur 9.12 Edwardiaanse huis: opgrawing 4, laag 1. 

Figuur 9.13 Edwardiaanse huis: opgrawing 1.1 en 4, laag 3. 

Fondamentklippe van die huis is duidelik sigbaar. 

 
 
 



-488-

Figuur 9.14 Edwardiaanse huis: Detail van fondament in opgrawing 4. 

Figuur 9.15 Edwardiaanse huis: opgrawing 2 voor opgrawing. Skoliere slaan 

die opgrawings gade. 

Figuur 9.16 Edwardiaanse huis: opgrawing 2, laag 2. Die bakstene is 

oorblyfsels van aanboulngs aan die huis gedurende 1953. 

Figuur 9.17 Edwardiaanse huis: opgrawing 2.1, laag 3. Detail van die 

fondament. Dit bestaan uit ['n sementmengsel en enkele groot 

klippe. 

Figuur 9.18 Edwardiaanse huis: opgrawing 2.1. Profiel van fondament. 

Figuur 9.19 Edwardiaanse huis: opgrawing 2.2. Profiel van fondament. 

Figuur 9.20 Edwardiaanse huis: opgrawing 2.2, laag 3. Detail van die 

fondament. Dit bestaan uit 'n sementmengsel. 

Figuur 9.21 Edwardiaanse huis: opgrawing 3, laag 1. Die bakstene in die 

voorgrond hou met aanbouings aan die huis in 1953 verband. 

Figuur 9.22 Edwardiaanse huis: opgrawing 3, laag 2. 

 
 
 














































	Titelblad ens
	Hoofstuk 1 en 2
	Hoofstuk 3
	Hoofstuk 4
	Hoofstuk 5
	Hoofstuk 6
	Hoofstuk 7
	Hoofstuk 8
	HOOFSTUK 9
	1. INLEIDING
	2. LIGGING
	3. TERREINBESKRYWING
	4. HISTORIESE AGTERGROND
	5. DIE ARGEOLOGIESE ONDERSOEK
	6. KULTURELE MATERIAAL
	7. SAMEVATTING
	8. FIGURE

	Hoofstuk 10
	Bronnelys en Bylaag



